
րութիւններուն մէջ, վերակենդանացնե-
լով պատմական անցեալի դրուագներն ու
անցքերը, զանոնք հանգամանօրէն ծանօ-
թացնելու համար հայ մանկտւոյն, եւ իւ
բրեւ այդ՝ գործածելով լեզու մը՝ որ ժու
ղովրդական լեզուն է:

Լեզուն ըսինք: Ինչպէս <<Պատմութիւն
արդի հայ գրականութեան>> իր առաջին
հատորին մէջ ճշգրտօրէն կը նկատէ Ս.
Ղազարու Միաբաններէն բազմաշխատ Հ.
Մեսրոպ Վրդ. Ճանաշեանը՝ Ալիշանի իս-
կապէս մեծ բանաստեղծութիւնը գրեթէ
անմերձանալի մնացած է ոչ. միայն հայ
հոծ հաւաքականութեան՝ այլեւ այժմու
մեր գրողներէն շատերուն, որովհետեւ
այդ մեծ քերթողութեան զգեստաւորումը
գրաբարն է, գրաբար մը՝ որ իր դժուա=
րութեամբ ի մի զուգուելով արծարծուած
նիւթին բարդութեան՝ դժուար է ճաշա=
կել, եթէ ընթերցողը գէթ մասամբ տիւ
րացած չէ մեր դասական լեզուին:

Հայութեան եւ հայ մտաւորականու-
թեան մէկ մեծ մասը Ալիշան բանաստեղ-
ծը առաւելապէս ճանչցած է այն մի քանի
Նահապետի երգեր խորագիրը կրող աւ
շուղագիր եւ աշուղաշունչ բանաստեղ-
ծութիւններէն՝ որոնք հատընտիր հաւա-
քածոներու մէջ կը շրջին երկրէ երկիր,
միշտ նոյներն ու միշտ միեւնոյնները, եւ
որոնք, հակառակ իրենց սիրոյն, աւիւ-

նին, հոծութեան եւ շունչին՝ բանաստեղ-
ծին յաջողագոյն էջերը չեն կազմեր:

Անշուշտ, այսքան յորդահոսան արտա-դրութեան մէջ, մարգարտափայլ արտա-դրութիւններու շարքին՝ կը հանդիպինք
նաեւ քերթուածներու, որոնք նուազ վա-
րակիչ են եւ նուազ ստեղծագործական:
Վանկաբանութիւնն ու յանգաբանութիւ-
նը, իրենց կարգին, ինչպէս նաեւ երկաւ
րաբանութիւնն ու հռետորական զեղում-
ները տուժել կու տան երբեմն գեղեցկաւ
գիտական տարրերուն:

Բառերու կուտակումներ, մանաւանդ

սաղաւարտակիր ածականներ, կը խաթաւ
րեն՝ կարծէք՝ զգացման գոհարը, բաւ
նաստեղծութեան հայելիին մէջ. սակայն,
ստէպ ալ բառերու այդ ամեհի թափն է
որ կը կենդանացնէ էջը, զգացման եւ մը-
տածման ալետատան յառաջացման պար-
գեւելով՝ չես գիտեր ի՛նչ՝ նոյնքան
հարկու պրկում մը, կեցուածք մը, որ
բանաստեղծին մէջ ենթադրել կու տայ
խրոխտ սիրտ մը, եւ աւելի քան խրոխտ
միտք մը, մէկ խօսքով ադամանդեայ բա-
րոյական նկարագրի մը գոյութիւնը:

Մեղք որ Ալիշան, յետ պաշտօնապէս
32 տարեկանին հեռանալէ բանաստեղծու-
թենէն, նոյնքան պաշտօնապէս անգամ մը
եւս չէ վերադարձած այդ - արգաւանդ
մարգագետնին վրայ, բարեփոխման եւ
վերամշակման բովէն անցընելու համար
ինչ որ արտադրած էր:

Անշուշտ, այս բիծերը ոչինչ կը կշռեն
ոճի, լեզուի եւ արուեստի այն բարեմաս-
նութեանց դիմաց՝ որոնք Ալիշանի գոր-
ծը կը դնեն. հայ բանաստեղծութեան ա=
ռաջնագոյն գիծը գրաւող քերթողներուն
գործին կողք կողքի: Իր գործին գեղար-
ուեստական մասը, իր ընդհանուր առ-
մամբ իսկապէս զօրաւոր է, զօրաւոր է
միտքը, սիրտը, եւ նոյնքան զօրաւոր
ներշնչումն ու ահարկու երեւակայութիւ-
նը, որոնք յաճախ իրարու ձեռք տալով՝
կը կառուցանեն իսկապէս լայնաշունչ եւ
լայնալիք քերթուածներ, որոնք կը հոսին
առատաբուխ, արձագանգելով եւ ծաւաւ

լելով եւ բազմապատկուելով, մեր յու=
զեալ երեւակայութեան առջեւ կերպաւու
րելով այն չքնաղ մտապատկերներն ու
տեսիլները՝ զորս Ս. Ղազարու պատկառ-
ազդու քնարահարը կը յօրինէ իր սրտին
լռութեանը մէջ, զանոնք պարգեւելու
համար կեանքի քարերուն վրայ իրենց
սիրտն ու ոտքերը ամէն օր արիւնոտող
խեղճ մարդկութեան :

ԱՐԱՄԱՅԻՍ ՍՐԱՊԵԱՆ

ԱԼԻՇԱՆ՝ ՄԵԾ

Վաթսուն տարիներ անցան այն օրէն՝

երբ Նահապետը փակեց իր աչքերը, երբ
լռեց Հայաստանի Պլպուլը, երբ սուգի

մառախուղը իջաւ Արարատեան դաշտին

վրայ:
Հայ ժողովուրդին հաւատքի եւ սիրոյ

փարոսն էր որ կը մարէր, իր ալեկոծեալ

յոյսերուն հորիզոնին վրայ:
Այն օրը Ալիշան կը բաժնուէր իր սի-

րած Ազգէն, իր սիրած կղզեակէն, միա=

նալու համար հին աշուղներու եւ դրու=
պատուրներու փաղանգին - մտնելու հաւ

մար մեր հինաւուրց հանճարներուն պան-

դէոնին մէջ, որուն անմահութեան երկ-
նակամարին վրայ Եղիշէներ, Նարեկացիւ

ներ, Ներսէս Շնորհալիներ, Սահակ-Մե=

սրոպներ կը կազմեն.հայ մտքի ու փառքի

լուսաւոր աստղերու ծիր-կաթին :
Տարեդարձները եւ ոգեկոչումները շատ

անգամ կը ծառայեն պահ մը կեանքի բեւ

րելու անուններ ու գործեր՝ ճակատա=

գրական կերպով յիշողութենէ ինկած ու

ըլլան անոնք գրագէտներ, գիտնական-

ներ, զօրավարներ, հերոսական դէմքեր
ու դէպքեր. մինչ Ալիշան մեր գրականու=

թեան մէջ բացառիկ տեղ մը կը գրաւէ,

ինչպէս բեւեռային աստղը երկնակամա-

րին վրայ իր անշէջ լոյսով:
Ալիշանի բազմահատոր գործերուն հըս-

կայ զանգուածը որ կը դիզուի մեր գրա--

կանութեան հորիզոնին վրայ, լաւագոյն

վկայութիւնն է իր տիեզերական հանճա-

րին, իր տիրապետող կենսունակութեան,

դիւցազներգակ քերթողի նկարագրին,

որոնց մէջ հայրենի պատմութիւնն է որ

կը փայլի՝ հին ոսկիի նման, ուր նախաւ

հայրերու ձայնն է որ կը հնչէ միշտ աւ

ւելի ուժգին ու միշտ աւելի բարձր, ուր
կապրին հին աւանդութիւնները, գիւ-
ղական բարքերը, նաւասարդեան տօները:

Ոչ ոք իրմէ աւելի մօտէն լսած է Մայր
Հայրենիքի ձայնը, անոր հետ ունեցած

գաղտնի խօսակցութիւններ, մտերիմ
խոստովանութիւններ, փառքի ու մահ-
ուան յուշեր:

Ասոր համար է որ այն ամէն ինչ՝ որ

կը պատկանի մեր կորսուած աշխարհին,

իրեն համար ընտանեկան է, իր սրտին ու
քնարին մօտիկ:

Ասոր համար է որ իր բոլոր երկերը
նախաբաններ են հայրենասիրութեան,

պղատոնական խոր համոզումներով Jo=

րինուած: Հիմնաքար մը, ամուր խարիսխ

մը, որուն վրայ բարձրացաւ հայ նոր

գրականութեան աշտարակը:

Մենք այսօր կը նայինք Ալիշանին որ-
պէս երեւոյթ մը՝ որ կէս դարէ աւելի

եղաւ գերագոյն թարգմանը հին ու նոր
սերունդներուն միջեւ, իմաստուն հնա-

խոյզը՝ որ դէպի լոյս բերաւ դարերու

խաւարին մէջ թաղուած անվերջ գան-

ձեր, մեր պարթեւական անցեալի գիշե-

րային ժամերէն՝ ուր Պլպուլն Հայաս-

տանի կը սիրէր հետազօտել ու երգել
համբերութեամբ ու սիրով:

Կան բանաստեղծներ որ ինքզինքնին

կարտայայտեն իրենց քնարին մէկ թե=
լով: Ամէն ազգ ունի հովուերգական ու
հայրենասիրական, բնապաշտ ու կրօնա-

կան, վշտի ու երգիծանքի բանաստեղծ-

ներ. Ալիշան այս ամէնը իր մէջ կը միա-

ցնէ: Անիկա ամբողջական բանաստեղծ

մըն է, սրտի ու հոգիի փիլիսոփայական

բոլոր գաղտնի խաւերուն մէջ: Իր գոր-

*) Բանախօսութիւն, կատարուած Միլանի <<Հայ

Տուն>ին մէջ, Ալիշանի մահուան 60ամեակին նը--

ւիրուած հանդէսի միջոց, 15 Հոկտ. 1961ին :

ծերը ունին արտակարգ ու հիանալի ըն-
դարձակութիւն, ձեւերու հարստութիւն:

Իր լեզուն եւ ոճը ունի գիտութեան ճըշ-
գըրտութիւն: Իր բանաստեղծութեան
ներշնչումներու հորիզոնը ունի Leonardo
da Vinci-ի գիտական հանճարին տիեզեւ
րական տարածութիւնը:

Շատ քիչ գրագէտներ սիրած են մեր
անցեալը՝ ինչպէս սիրած է Ալիշան в

Ալիշանի ամբողջ գործը սրտաբուխ ա=
ղերս մըն է առ բնաշխարհ, վերածուած
տխուր անապատի մը, ուր ինք անդադար

ան կու գար հին աշուղներու նման, եւ
իր հովուերգութիւնները կը շարադրէր,
մեղմացնելու համար իր յուզումը ու կա-
ըօտը, դէպի այն երազներու աշխարհը:

Հայաստան Ալիշանի միակ մտերիմIէակն էր՛, իր ջանքերուն եւ յոգնութիւն=
ներուն միակ հանգստարանը, իր մարդ-
կային վիշտերուն ու թախիծներուն մը-
խիթարութիւնը:

Ալիշանի քնարը հազար թելերով էր
շինուած: Իր բանաստեղծական շունչը
սահման չունէր: Նա միեւնոյն ատեն աւ
շուղ էր եւ գիւցազներգակ. նա միեւնոյն
ատեն Վարդանն էր եւ Ղեւոնդ Երէցը:Հայ աշխարհի հողն ու երկինքը, գիրն
ու պատմութիւնը՝ իր գործերուն հիւս-
ուածքը կը կազմեն: Անոր կանխահաս
գարունները, խիստ ձմեռները, երկար
աշունները եւ բարեխառն ամառները, աւ
նոր ձիւնազարդ լեռները, ծաղկաւէտ
պարտէզները, պտղատու դաշտերն ու
այգիները Ալիշանի նուագին լարերը յու=
զող երանութիւններն էին:

Հայաստանը Ալիշանի համար երկնքի
ու երկրի ժպիտն էր, որուն լոյսերուն մէջ
կանցընէր հիացումի ու արբեցութեան
ժամերը:

Ասոնք են Ալիշան բանաստեղծին ներ-
շնչումի ամէնէն յստակ աղբիւրները. ուր
դառնութիւնը, հայրենի կարօտը ու ան-
ցեալի տեսիլքը իր հոգիին մէջ կը ըս-տեղծեն մոգական խմորում մը: Այն աւ
տենն է որ միտքը տեղի կու տայ սրտին.
խօսքը ներշնչումներուն, եւ իր կուրծքին

ներքեւ կերգէ անտեսանելի հրեշտակը,
կը դիւթէ ու կը հրապուրէ մեր հոգիները:

# #
Ալիշանի կեանքը չի ներկայացներ աշ-

խարհիկ արկածախնդիր դէպքեր. եւ սա-
կայն եթէ հոգեկան արկածախնդրութիւն-
ները կարժեն դոնէ միւսներուն չափ,
պէտք է ըսել որ ոչ մէկ կեանք այնքան
արկածախնդիր եղած է՝ որքան այս հաւ
մեստ կրօնաւորին կեանքը, որ փակուած
իր խցիկին մէջ՝ կը ճամբորդէր ուխտաւ
լորի քայլերով, որոնելու եւ յայտնաբե-,
րելու իր ժողովուրդին աւանդութիւնները
ու կորսուած աշխարհի մը պատմական

վկայութիւնները:
Երբ Ալիշան իր գրասեղանին առաջ

նստած կը գրէր անդադար, խորասուղ-
ուած իր հոգերուն եւ յուշերուն մէջ, նա
պատկերն էր Արարատին:

Իր երկար մազերը, իր երկար մօրուքը,
իր դէմքին ու ճակատին երկար ակօսնե-

րը, իր երկար զգեստները՝ Արաքսի խը-
ռոված ալիքներուն տխուր պատկերը կը
նկարէին իր անձին շուրջ, որուն ջուրե-
րուն մէջ՝ կարծես՝ իր նիհար մարմինը
խեղդուէր:

Այն անպաճոյճ խցիկին մէջ, այն թուղ-
թերուն ետին է որ մենք կը տեսնենք Ա-
լիշանի կրակի ու շուքի հսկայական անձ-
նաւորութիւնը, յառած իր միտքը դէպի
.այն երկիրը ու այն երկինքը՝ ուր կը բնա-
կէին իր սուրբերը, իր հերոսները, իր
մարտիրոսները, ուր հայ մտքի, խղճի եւ
հաւատքի հրեշտակապետները Լուսաւու
րիչէն մինչեւ Շնորհալին, Եղիշէէն մին-
չեւ Մխիթար, կրօնքի ու ազատութեան

սուրբ կանթեղը վառ պահեցին, որպէսզի

մենք պզտիկ մարդիկս չվախնանք մութէն
ու անապատէն:

Ալիշան բախտը եւ երջանկութիւնը չու=
նեցաւ Հայաստան այցելելու, իրեն ար-
գիլուած էր իր հայրենի հողին վրայ ոտք
դնել, որովհետեւ այն հայրենասէր ծեւ
րուկը շատ ստէպ կը կրկնէր Հայաստանի

անունը, որովհետեւ այդ մենակեաց ու-

ղեւորին պայուսակը վտանգաւոր ական

մըն էր որ բռնակալներու հանգիստ քունը

կը վրդովէր:
Եւ սակայն եթէ իր աչքերը կապուած

մնացին եւ ոտքերը շղթայուած, ոչ ոք

կարող էր կաշկանդել անոր արծուական

թռիչքը: Իր դուշակող միտքը լուսնի շու
ղերուն նման իջաւ հայրենի ակութներէն

ներս, տեսաւ ու խօ սեցաւ, սիրտը ձեռքե-

րուն մէջ, իր ժողովուրդին հետ, ու
պատմեց անոր հին օրերուն հէքեաթը,
անոր առասպելական անցեալը:

Ալիշանի հայրենաշունչ քերթուածներն

են որ սարսեցին ու գրաւեցին մեր անցեալ

դարու սերունդները ու անոնց նստողաւ

կան համբերատար կեանքին անսահման

խեղճութեան վրայ սփռեցին ինքնաճաւ

նաչութեան առաջին շողերը, յեղափու

խական շարժումներու առաջին կայծերը

վառեցին Տարօնի ու Վասպուրականի

լեռներուն վրայ, երբ մեր անդրանիկ եղ=

բայրները յուսահատական կռիւներ կը

մղէին՝ վերստին ձեռք բերելու կորսը=

Լած ճակատագիրը:
Մեր ներկայ պատմութեան մէջ չկայ

ցայտուն դէպք մը՝ որ ծնունդ տուած

չըլլայ ժողովրդական երգերու ու քայլ-
երդներու, ներշնչուած մեր աղատագրու=

ռոման=
թեան կռիւներու հերոսական ու

թիք դրուագներէն:
Մեր աշուղներուն հոգիները երգ դար-

ձան՝ անմահացնելու համար վտանգները,

բախտն ու դժբախտութիւնը մեր անձնու=

րաց հերոսներուն խանդավառ ձեռնարկ-

ներուն:
Երազներու այս մթնոլորտին մէջն էր

որ մենք պատանիներս եւ ամբողջ հայ

ժողովուրդը, ազատութեան կաշկանդու=

մի օրերուն, ձեռքերը բերանին, խեղդուկ

ձայնով, ճնշուած խանդով, մեր տունե-

րուն մէջ, մեր վարժարաններէն ներս,

գաղտնի կերգէինք Ալիշանի <<Բամ. փու

րոտան»ը, երբ գիտէինք որ կռիւի դաշ-
տերուն վրայ նա կը հնչէր որպէս հին

չեփորներու հայրենավրէժ մարտակոչ:

Ալիշան դպրոց մըն էր հայրենասիրու=

թեան: Այս լոյսին տակ նա եղաւ իր ազ-

գին ամէնէն մեծ զաւակներէն մէկը:
Տասնրիններորդ դարուն մեր գրական

աշխարհին հեղինակներուն մէջ նա ստե՛ղ-

ծեց շարժում մը, որ եղաւ տեսակ մը գա-
ղափարական հնոց, ուր ձեւ ու մարմին

ստացաւ սերունդի մը ոգին, եւ որ պահ

մը իր նուաճումին տակ պահեց մինչեւ

իսկ Պոլիսը, մինչեւ իսկ Կովկասը հեռա=

ւոր:
Մեր սարերուն եւ հովիտներուն վրայ

արձագանգեց իր կղզեակին վանական լը=
ռութենէն թռիչք առնող <<Պլպուլն Աւա=

րայրի>>ն, արիւն ու աւիւն ներմուծելով

Տարորիկի, Զէյթունի ու Սասնոյ ան=

սասան հերոսներուն:

Մեր մայրերն ու կուսական քոյրերը

բրեւ <<Շուշանն շաւարշանի>> պատուի ու

օրբութեան պահապան հրեշտակները ե=

դան հայրենի ակութներուն:

- Հազար ու հազար տաճարներու եւ պա-

լատներու մարմարեայ քարերով քան=

դակուած աստուածաշունչ արձանը <<Յու=

շիկք հայրենեաց հայոց>>, իր հովերուն ու

ջուրերուն մրմունջով մինչեւ այսօր կը

պատմէ ճամբորդին եւ ուխտաւորին՝

Հայկի դիւցազնական մենամա ըտը,
Վարդանանց աստուածային զոհաբերու=

թիւնը եւ քրիստոնէական յաղթանակը,

Զուարթնոցի եւ Անիի գեղեցկութիւննեւ

րը, որ էին ու կը մնան յուշարձաններ

քրիստոնեայ աշխարհին, հասարակաց

կալուածներ ու անփոխարինելի հարըս-

տութիւններ մարդկային ընտանիքին, ու

րոնց վրայ <<Լուսնկայն գերեզմանաց Հա-

յոց>> կը հսկէ որպէս երկնային կանթեղ

իր յաւիտենական լոյսով, որպէսզի մար-

դիկ տեսնեն զանոնք > խորհրդածեն անոնց

վրայ պատմութեան աչքով, իրաւունքի

եւ արդարութեան Աստուծոյ սուրբ о=

րէնքներով:
Հայրենասիրական զգացումներու բովք

մրն է ամբողջ <<Հայոց Աշխարհիկ>>ը 9 ուր
Նահապետը՝ հայ հողին ու ցեղին համայն

պատմութիւնն ու փառքը հիւսելէ ետք

իր խօսքը արդի սերունդին ուղղելով, ի- Ալիշան անմահացուց մեր նախահայրե-
բրեւ իմաստուն պապիկ մը, կը գոչէ. րու մտքի ու հանճարի անսահման չը-
Այ մանկտիք, եկէք շուրջ Նահապետիս

նորհները, անոնց շինարար արդիւնքնե-
<<Հայ հանճար>>ի ոսկեղենիկ պատգա-

Մանկտիք, զիս Հայոց հողն ու ջուր սնուցել, մով նա կնքեց անոնց յաջորդող սերունդ-
Ես այն հողն ու ջուր սրտով եմ սիրել, ներուն վրայ ունեցած իր անսահման հա
Հայրենեաց հարուստ է հող, ջուրն անոյշ, ւատքն վստահութիւնը, եղաւ նախ-
Քանց օտար վարդ քաղցր է հայրենեաց փուշ.

ու որ
երգանքը, ու մեր բնաշխարհի այսօրուան

Ձեզ կ ասեմ մանկունք, սիրունք, նազելիք, իրականութեան մարգարէական տեսիլքը:
Որոց է բնական Հայոց աշխարհիկ. մեծ
Մ՝ուրանայք զերկիրդ ու զազգըդ սիրուն,

Ալիշան ըրաւ Հայաստանը:
Ծառն՝ արմատով ծառ, տունն հիմամբ է տուն Հայաստան մեծ ըրաւ Ալիշանը:

ՄԱՆՈՒԿ ԽԱՆՊԷԿԵԱՆ

Վկայական <<Պատուոյ անդամակցութեան>>, Իտալիոյ Ասիական Ընկերութեան կողմէ տրուած
Հ. Ալիշանին, 1887 Յուլիս 1 թուականով (ԴԻՒԱՆ Ս. ՂԱԶԱՐՈՒ):

ՆԱ ՀԱՊԵ ՏԻՆ

ԱԼԻՇԱՆԻ ԲԱՆԱՍՏԵՂԾԱԿԱՆ

Անցեալի թանձր վարագոյրը կանօսրա=

նայ, կը ցրուին մռայլ ամպերը եւ պայ-

ծառ հորիզոնին վրայ անգամ մըն ալ կը

ժպտի՝ զերդ արշալոյս մը դիւթական՝

ամէնուս ծանօթ ու սիրելի դէմքը Ա-

ու մինչ ազգովին կողջունենք
լիշանի

այդ դէմքը լուսաշող, հաճելի է

ինծի
այսօր

նշմարել հոն, ստուերի մէջ, խոր-

հըրդաւոր կէտ մը՝ ուր կարծես չեն թա=

փանցեր արեւի շողեր: Ալիշանի սիրտն է

ատիկա: փայլած է
Կէս դարէ աւելի Հ. Ալիշան

արուսեակի նման՝ հայ երկնակամարին

իր սիրտը շատերուն համար

մնացած
վրայ. բայց

է անծանօթ. անծանօթ՝ իր ա=

պրումներով եւ խոկումներով, խորհըր-

ովկեան մը՝ իր կեանքի փոթոր-
դաւոր
կումներով: Ու բնական տենչ մը կը մղէ

մեզ անոր բանաստեղծական գրութիւննե-

րու համառօտ ուսումնասիրութեամբ՝

քիչ մը աւելի ծանօթանալ անոր հոգիին

ծալքերուն: Բայց միթէ բանաստեղծա-

կան գրութիւններէն կարելի՞ է ծանօթաւ

նալ մարդու մը ներքին ապրումներուն,

բանաստեղծութիւնը կրնա՞յ մեզի հոգիի

մը պատմութիւնը ընծայել՝ այո՛, որով-

հետեւ բանաստեղծութիւնը վերացական

մը չէ, եւ ոչ ալ գոյներու լոկ նկա-

րագրութիւն
բառ

մը. ան կեանք է եւ ապրը-

լած իրականութիւն մը. հոգիէ մը
ապրած

բխած

բանաստեղծութիւնը այդ հոգիին

կեանքի արտայայտութիւնն է: Բանաս-

տեղծութիւնը իր այս իսկական իմաստով

կ՝իրականանայ Նահապետին գործերուն

մէջ, որոնք գրեթէ ամբողջապէս Նուագ-

ներուն մէջ կամփոփուին: Էջեր՝ ուր տա=

կաւին ջերմ արցունքներ կը շողան,
եւ

դեռ

կարօտի երգեր կը հնչեն աղօթքի

մրմունջներ: Նուագները Նահապետին ա-

պրումներն են, հոգեվիճակները, յոյսե--

ՎԻՇ SԸ
ԱՊՐՈՒՄՆԵՐՈՒՆ ՀԵՏ

րուն երգը, նուաղկոտ ժպիտը, ցաւին ու

վշտին ճիչը. հոն կը կուտակուին ալիք-

ներ, կը լեռնանան, կը գոռան, կը մռնչեն

ու կը փշրուին յանկարծ ծովափին մօտ,

այնպիսի յուզիչ երգով ու ողբով՝ որ

սրտերը կը լացնեն: Աւելորդ է փնտռել

Նուագներուն մէջ ժպիտներու տեւական

ճառագայթներ եւ հրճուանքի շողեր. Ա-

լիշանի սիրտը պանդուխտի սիրտ է. ցա-

Լով, տառապանքով, կարօտով, լուռ

վիշտերով առլցուն: Ցաւը Ալիշանի մէջ
անցողակի պահ մը չէ, այլ զգացուած,

երկայն ժամանակ պահուած, ապրուած

ցաւ մըն է, եւ գուցէ այս ցաւն է որ աւ

ռաջնորդած է զինքը փառքի կատարնե-

րուն. որովհետեւ եթէ ուրախութեան ու

հրճուանքի պահերը կը բարձրացնեն

մարդուս սիրտը, ցաւն է որ կը թափան-

ցէ մեր էութեան խորը, կը ճանչցնէ

կեանքի իրականութիւնը՝ իր զանազան

ծալքերուն մէջ:
կը

Ալիշան - իր քերթուածներուն մէջ
յայտնաբերէ բնութեան երանգներն ու

ձայները սիրող հոգի մը, ծովուն կոհակ-

ներու արձագանգէն յուզուող սիրտ մը:

Իր առաջին գրութիւններն արդէն,
պատկերներ,

ուրիշ

բան չեն՝ եթէ ոչ բնութեան
ուր աւելի նկարագրութիւն կայ՝ քան ապ-

րում իրապէս <<Բնունի»ի առաջին ոտա-

նաւորներուն մէջ կը պակսի խորութիւ-

նը, կը պակսի այն հոգին, այն շունչը, որ

պիտի յայտնուի ապագայ քերթուածնե-

րուն մէջ: Վերջալոյսի շողեր իրեն կը յի-

շեցնեն կեանքին ալ յետին վայրկեանը,

արուսեակը առիթը կ ընծայէ խոկալու իր

անձին մասին - բայց ասիկա պահ մըն է

միայն, փոքրիկ կայծ մը՝ որ կը մարի

առանց հրդեհելու հեղինակին հոգին:

Կեանքի ծալքերուն եւ դաւադրանքներուն

անծանօթ սիրտ մըն է, որ կը նայի շուր-

